
നീലാംബരി

ആമ‍ുഖം

ഒരു  വ്യക്തിയുടെ  സമൂല വ്യക്തിത്വത്തെ രൂപത്കരിക്കുന്നതിൽ വായന

വലിയ പങ്ക് വഹിക്കുന്നുണ്ട്. ഭാഷാജ്ഞാനം കൈവരിക്കുന്നതിന‍ും ആശയ

വിവര  നിമയത്തിനുമുള്ള  ഒരു  ഉപാധിയാണ്  വായന  .  ആശയം

ഗ്രഹിക്കുന്നതിനും  അർഥം  മനസ്സിലാക്കുന്നതിനും  വിവിധ  തരത്തിലുള്ള

വായനതന്ത്രങ്ങൾ  വായനക്കാരൻ  ഉപയോഗിക്കുന്നു.  പുതിയതലമുറ

ഉപകരണങ്ങൾ  മനുഷ്യ  ജീവിതത്തിന്റെ  അവിഭാജ്യ  ഘടകമായതോടെ

വായനയുടെ  ആകാശം  വികസിക്കുകയാണ്.  പുസ്തകം  തന്നെ

അത്യാവശ്യമല്ലാത്ത  പുതിയ  വായനയുടെ  ലോകമാണ്  സാങ്കേതികത

ഒരുക്കിത്തരുന്നത് എന്നതാണ് യാഥാർത്ഥ്യം. ആധുനിക  സാങ്കേതിക

വിദ്യകളുപയോഗിച്ച്  വടക്കാഞ്ചേരി  ഗവ  ഗേൾസ്  ഹൈസ്കൂളിലെ  ലിറ്റിൽ

കൈറ്റ്സ്  ക്ലബ്ബ്  അംഗങ്ങൾ  തയ്യാറാക്കിയ  ഡിജിറ്റൽ  മാഗസിനാണ്

"നീലാംബരി"".

നീലാംബരി

സന്ദേശം

ശാസ്ത്ര സാങ്കേതിക വിദ്യയുടെ വിസ്മയലോകത്തേക്ക് ചുവട് വച്ച്   മുന്നേറുന്ന  
കുട്ടികളുടെ സര്‍ഗ്ഗാത്മകതയെ ഡിജിറ്റിലെെസ് ചെയ്യാൻതക്ക വെെദഗ്ധ്യം വിദ്യാര്‍
ത്ഥികള്‍‍ നേടിയെടുത്തു എന്നത് വളരെ സന്തോഷപ്രദമാണ്.  ഇതിന്  അവരെ  
പ്രാപ്തരാക്കിയ അധ്യാപകര്‍ക്കും ലിറ്റില്‍ കെെറ്റ്സ് യൂണിറ്റിനും അഭിനന്ദനങ്ങള്‍.  
ആധുനിക  സാങ്കേതിക  വിദ്യകളുപയോഗിച്ച്  വടക്കാഞ്ചേരി  ഗവ  ഗേൾസ്  
ഹൈസ്കൂളിലെ  ലിറ്റിൽ  കൈറ്റ്സ്  ക്ലബ്ബ്  അംഗങ്ങൾ  തയ്യാറാക്കിയ  ഡിജിറ്റൽ  
മാഗസിന് എല്ലാ ഭാവ‍ുകങ്ങള‍ും ആശംസിക്ക‍ുന്ന‍ു.

                                                    ഗീത കെ. ആര്‍.
                                                        പ്രധാന അധ്യാപിക

നീലാംബരി

സന്ദേശം

പ്രിയമുള്ളവരെ
         ഏറെ അഭിമാനം തോന്നുന്നു, ഇങ്ങനെ ഒരു മാഗസിന്‍ തയ്യാറാക്കിയ
ലിറ്റില്‍  കൈറ്റ്സ്  കുട്ടികളോട്............  രചനകളൊക്കെ
മനോഹരമായിട്ടുണ്ട്. ............കഥകളും കവിതകളും ചിത്രങ്ങളും കുട്ടികളുടെ സര്‍
ഗ്ഗശേഷി  വിളിച്ചോതുന്നു.............  ഈ  ഡിജിറ്റല്‍  മാഗസിന്  എല്ലാവിധ
ഭാവുകങ്ങളും  നേരുന്നു..........ഇതിന്റെ  പിന്നില്‍  പ്രവര്‍ത്തിച്ച  എല്ലാ  കുട്ടികള്‍
ക്കും നേതൃത്വം നല്‍കിയ അദ്ധ്യാപകര്‍ക്കും അഭിനന്ദനങ്ങള്‍ നേര്‍ന്നുകൊണ്ട് 

കെ കെ മജീദ്
സ്റ്റാഫ് സെക്രട്ടറി 

..................................................................................................................................

.

സന്ദേശം

വിവര സാങ്കേതിക വിദ്യാ വിസ്ഫോടനം നടക്കുന്ന ആധുനിക കാലത്ത് 
വിദ്യാര്‍ത്ഥികളില്‍ കമ്പ്യൂട്ടര്‍ പരിജ്ഞാനവും നെെപുണിയും വളര്‍

ത്തേണ്ടതുണ്ട്. അതിനുതകുന്ന വിധം ലിറ്റില്‍ കെെറ്റ്സ് ക്ലബ്ബ് , കുട്ടികളുടെ 

അഭിരുചികളെ പോഷിപ്പിക്കുന്നു. ബുദ്ധിയും സര്‍ഗാത്മകതയും 

സമന്വയിക്കുന്ന ഈ‍‍ ‍‍‍ഡിജിറ്റല്‍ മാഗസിന് , "നീലാംബരിക്ക്" എല്ലാവിധ 

ഭാവുകങ്ങളും..........

                                                     രജി എ.വി.

എച്ച് എസ്സ് എ മലയാളം 

നീലാംബരി

                                                   
                 കലാലയം
അമ്മതന്‍ കൈവിരല്‍ തുമ്പും പിടിച്ചന്ന് 
ആദ്യാക്ഷരത്തിന്‍ മധുരിമ തേടി ഞാന്‍

അക്ഷരവും വിദ്യയും

എന്തെന്നറിഞ്ഞിടാമൽ 

അന്നീ അറിവിന്‍ ലോകത്തേക്കു

വന്നു ഞാന്‍ 

എന്നെപ്പോലൊരുപാടുപേര്‍ 

ഇന്നവരെന്റെ 

നല്ല സഹപാഠികള്‍, 

സ്നേഹത്തിന്‍ കൂട്ടുകാര്‍ 

അന്ന് പൊട്ടിക്കരഞ്ഞതും ശാഠ്യം പിടിച്ചതും

ഇന്ന് നല്ലൊരോര്‍മ്മയായ് 

കളിചിരികളായ്...

അങ്ങനെ ഒരുപാട് നേടി ഞാന്‍ 

അറിവിന്‍ നിറകുടവുമായ് നില്‍ക്കയായ് ഞാന്‍

വിദ്യതന്‍ സമുദ്രത്തിലാറാടിച്ച 

ഗുരുനാഥനെ ഞാന്‍ സ്മരിക്കുന്നു

അര്‍പ്പിച്ചോട്ടെ എന്‍ ഹൃത്തിന്‍ വരികള്‍
എന്നുടെ വിജയത്തിന്‍ പൊന്‍മുത്തുകള്‍ 

അക്ഷരകൂട്ടിലെ സ്നേഹപുഷ്പങ്ങള്‍
എന്‍ ഗുരുനാഥനായ്.......

ആലിയ

കൊഴിഞ്ഞ സ്വപ്നം

എന്റെ മരം പദ്ധതി
എനിക്കും കിട്ടി
പച്ചിളം തളിര്‍തൂവും
പതിമുഖതൈ.

ഒരു തണല്‍ മരമാക്കാൻ
കൊതിച്ചിട്ടു ഞാൻ
മണ്‍വെട്ടിയെടുത്തിട്ട്

പണി തുടങ്ങി
നന തെറ്റാതൊരുവാരം
തികയും മുമ്പേ
തളിരില വാടി
കരിഞ്ഞുപോയി
കരിയില പൊഴിച്ചു തൈ
അടര്‍ന്നുവീണു
ആഗോളതാപനം.......
മനുഷ്യന്റെ രാശി തൻ 
കര്‍മ്മ ഫലം

മീനു കെ എഫ്

ചെറുപ്പക്കാരന്റെ മടി

ചെറുപ്പക്കാരനായ ഒരാള്‍ വീടിനു മുന്‍വശത്തുനിന്നു  വിളിച്ചു

"അമ്മേ ഭിക്ഷ‍‍‍ തരൂ.....”  ശബ്ദം കേട്ട് വീട്ടുടമസ്ഥ വന്നു നോക്കി.

നല്ലൊരു ചെറുപ്പക്കാരന്‍ .

"അമ്മാ വിശക്കുന്നു.വല്ലതും കഴിക്കുവാന്‍ 

തരണേ....."ആ സ്ത്രീ അലിവോടെ പറഞ്ഞു  "കിണറ്റിന്‍ കരയില്‍

പോയി കൈയ്യും കാലും കഴുകിവരൂ... ഭക്ഷണം തരാം..........”

"അയ്യോ അതൊന്നും വേണ്ടമ്മാ. 

ഞാന്‍ എപ്പോഴും ഗോവിന്ദാ എന്ന് ജപിക്കുന്നു. ഈശ്വരനാമം ജപിക്കുന്നവന്‍ എപ്പോഴും

ശുദ്ധനാ........"ചെറുപ്പക്കാരന്‍ കുഴിമടിയന്‍ ആണെന്നു മനസ്സിലാക്കിയ വീട്ടുടമസ്ഥ പറഞ്ഞു

"ഈശ്വരനാമം  എപ്പോഴും  ജപിച്ചാല്‍  വിശപ്പുണ്ടാകില്ലെന്ന്  ഞാനും

കേട്ടിട്ടുണ്ട്.അതുകൊണ്ട് ഭക്ഷണം കഴിക്കേണ്ട ജപിച്ചാല്‍ മതി.”

ചെറുപ്പക്കാരന്‍ ഇളിഭ്യനായിപ്പോയി

അപ്പോള്‍  ആ  അമ്മ  പറഞ്ഞു  "കുഞ്ഞേ,  ഈ  അലസത  മാറ്റൂ...മിടുക്കനായി

ഈശ്വരസ്മരണയോടെ നന്നായി അധ്വാനിക്കൂ...നീ വലിയവനാകും".

അഞ്ജ‍ു സി.ഒ

തട്ടുകട

അപ്പുവിനുണ്ടൊരു തട്ടുകട

തട്ടിക്കൂട്ടിയ തട്ടുകട

അപ്പം ബോണ്ട പരിപ്പുവട

തട്ടാനായി കിട്ടുമെടാ

തുട്ടും പണവും കൊടുത്തിട്ട്

പുട്ടും കടലയും തട്ടിക്കൊ !

 ഗൗരികൃപ എം.വി

10



നീലാംബരി

വീമ്പിളക്കിയാല്‍ പോരാ......     
                                                                                                      

വളരെ  കാലത്തിനു  ശേഷം  തണ്ടന്‍  കുറുക്കനും  കണ്ടന്‍

പുച്ചയ‍ൂം ചെട്ടികാട്ടില്‍  വെച്ച്    കണ്ടു  മുട്ടി  .  അവ‍‍‍‍‍ര്‍ക്ക്

വിശേഷങ്ങളേറെ   പറയാനുണ്ടായിരുന്നു  .  ഒടുവില്‍  അവരുടെ    സംഭാഷണം

ചെന്നെത്തിയത്   ആപത്തുകളില്‍   നിന്ന്   എങ്ങിനെ  രക്ഷപ്പെടാം    എന്ന  ചര്‍

ച്ചയിലാണ്.

                   തണ്ടന്‍  ചോദിച്ചു.

             ‘ആപത്തുകളില്‍   നിന്ന് രക്ഷപ്പെടാന്‍  നൂറ് നൂറ്  സൂത്ര‍‍ങ്ങള്‍  എനിക്കറിയാം

നിനക്കോ?   

                      ‘എനിക്ക് അധികമൊന്നും വശമില്ല ചങ്ങാതി. ‘കണ്ടന്‍  മറുപടി  പറഞ്ഞു.

                 എന്നാല്‍   രക്ഷപ്പെടാന്‍  ഒരേയൊരു   മാര്‍ഗ്ഗം  മാത്രം  ഞാന്‍  പഠിച്ചിട്ടുണ്ട്.

കുറുക്കന്‍  ശിരസ്സുയര്‍ത്തിപ്പിടിച്ച്  ഒാളിയിട്ടു  കൊണ്ടു  പറഞ്ഞു.

  "നിന്റെ  കഴിവില്ലായ്മയില്‍    എനിക്ക്  സഹതാപമുണ്ടടാ    കണ്ടാ...... ഞാന്‍   നിനക്ക്

ചില   സൂത്രവേലകളൊക്കെ  പഠിപ്പിച്ചു   തരാം. അതെല്ലാം  നിനക്ക്   ഭാവിയിലേക്ക്  

പ്രയോജനപ്പെടും’’.  തണ്ടന്‍   അടുത്തുകിടന്നിരുന്ന  പാറയില്‍   കയറി

ഞെളിഞ്ഞിരുന്നു.  അപ്പോള്‍ അപ്രതീക്ഷിതമായി  രണ്ട്  നായാട്ടുനായ്ക്കള്‍ ആ  വഴിക്കു

വന്നു. 

                                നായ്ക്കള്‍ കുറുക്കനേയും പൂച്ചയേയും മാറി മാറി നോക്കി.  കുറുക്കന്‍

പേടിച്ച് കിടുകിടാവിറച്ചു. അവന് ഒരക്ഷരം മിണ്ടാൻ കഴിഞ്ഞില്ല. പൂച്ച അടുത്തിരുന്ന ഒരു

മരത്തിലേക്ക്   ഒറ്റചാട്ടം  .  മരത്തില്‍ കയറി  കണ്ടന്‍  ഇലകള്‍ക്കിടയില്‍  ഒളിച്ചിരുന്നു.

നായ്ക്കൾ  തമ്മില്‍  പറഞ്ഞു  .  “ഈ    കുറുക്കന്‍  തെമ്മാടിയാമണ്.  ഇവനെ  വിടരുത്  .

ഇവനാണ്   നാം  കാട്ടിലെത്തുന്ന വിവരം വലിയ  മൃഗങ്ങളെ അറിയിക്കുന്നത് .  കൊച്ചു

കൊച്ച‍ു  മൃഗങ്ങളെ  ഇവന്‍  കൗശലം  കൊണ്ട്  പാട്ടിലാക്കി  കൊന്നു  തിന്നും.’’  എന്തു

ചെയ്യണമെന്നറിയാതെ,  പേടിച്ചു  പകച്ചുപോയ  കുറുക്കന്  രക്ഷപ്പെടാന്‍  സൂത്രമൊന്നും

തോന്നിയില്ല. അവന്‍  പഠിച്ച  വിഷയങ്ങളില്‍  മരം കയറ്റം  ഇല്ലായിരുന്നു. പേട്ടപ്പട്ടികള്‍

മുറുമുറുത്തു   പിടിയവനെ...   നായ്ക്കള്‍   തണ്ടന്റ  നേരെ   കുതിച്ചുചാടി.അവ   നഖങ്ങള്‍

കൊണ്ട്  തണ്ടനെ  അളളിപ്പിടിച്ചു  കടിച്ചു  .അതോടെ  അവന്റെ കഥ  കഴിഞ്ഞു.

  ഷജ്മ  മുംതാസ് 

ആസ്വാദനക്ക‍ുറിപ്പ്

ചെറിയവ

                                                                              കുമാരനാശാന്‍

എന്‍.കുമാരനാശാന്‍ രചിച്ച അതിമനോഹരമായ

കവിതയാണ് ചെറിയവ. ഇന്നത്തെ സമൂഹം തീര്‍ച്ചയായും

അറിയേണ്ട ഒന്നാണ് ഇത്.

                            എല്ലായ്പ്പോഴും വലുതിന് മാത്രം

വിലകൽപ്പിക്കുന്നത് ശുദ്ധ വിഢിത്തമാണെന്നും, 

ചെറുതാണെങ്കിലും ദയയാര്‍ന്ന കരുണയാര്‍ന്ന ഒരു

വാക്കുമതി ദു:ഖിക്കുന്നവന് സമാധാനം പകരാന്‍. അവിടെ

കുറേ പണം കൊടുത്തതുകൊണ്ട് കാര്യമില്ല.അതുപോലെ വിഷമിക്കുന്നവര്‍-ക്കുനേരെ 

ചെറുപുഞ്ചിരി പൊഴിച്ചാല്‍തന്നെ അവര്‍ക്ക് ആനന്ദത്തിന്‍ മഹാസാഗരം കാണാം. ആ 

ചെറുപുഞ്ചിരികൊണ്ട് ഭൂമിയെ ധന്യമാക്കാം. ചെറിയ ഉപകാരമാണെങ്കിലും 

ചെയ്യുന്നതുകൊണ്ട് ചേതമൊന്നുമില്ല. പക്ഷേ ഉപകാരം ചെയ്തില്ലെങ്കില്‍ 

മനുഷ്യജന്മത്തിന്റെ  മാറ്റ് കുറയും . ചെറിയ ഉപകാരം ചെയ്യുന്നത് എന്നും ഉപകാരം 

ചെയ്യാതിരിക്കുന്നതിലും നല്ലതാണ് എന്നും കവി ഓര്‍-മ്മിപ്പിക്കുന്നു . ഇങ്ങനെ കാരുണ്യം

കലര്‍ന്ന ചെറുത് ചെയ്യുകയും , മനസ്സില്‍തട്ടി ചെറുത് പറയുകയും ചെയ്താല്‍ മനുഷ്യലോകം

സ്വര്‍ലോകമായി തീരുമെന്നും കവി പറയുന്നു;

 ഈ കവിതയില്‍ .                                          

                   എനിക്ക് ഏറ്റവും ഇഷ്ടപ്പെട്ടത് "ചെറുപിഞ്ചിരി തന്നെ ഭൂമിയെ 

പരമാനന്ദനിവാസമാക്കിടും" എന്ന വരിയാണ് കാരണം ഈ വരിയിലൂടെ നാം നമ്മുടെ 

ഓരോ സന്തോഷനിമിഷത്തിലും ആര്‍ത്ത് ചിരിക്കണമെന്നും സങ്കടഘട്ടങ്ങളില്‍ 

അതിനെ തരണം ചെയ്ത് പുഞ്ചിരി പരത്താനാകണം എന്നും കവി ഉദ്ദേശിക്കുന്നു.            

കവിതയുടെ സാമകാലിക പ്രസക്തി തികച്ചും ശ്രദ്ധേയമാണ്. വലിയ കാര്യങ്ങള്‍

ക്കുമാത്രം ഊന്നല്‍ കൊടുക്കുന്ന സമൂഹത്തിന് ഈ കവിത നല്ലവണ്ണം ഉത്തരം നല്‍കുന്നു. 

നാം ഒരിക്കലും വലുതിന് മാത്രം വിലകല്‍പ്പിക്കാതെ ചെറിയ കാര്യങ്ങള്‍ക്കും മൂല്യം അര്‍

പ്പിക്കണം.നാം നന്മ ചെയ്യണം. ദയയാര്‍ന്ന വാക്കുകള്‍ പറയണം. കഴിയുമെങ്കില്‍ 

മറ്റുള്ളവരുടെ ദു:ഖത്തില്‍ പങ്കാളിയാവുകയും വേണം. നാം ജീവിക്കുന്ന ഭൂമിയെ 

ആനന്ദപൂരിതമാക്കാന്‍ നാം വിചാരിച്ചാല്‍ സാധിക്കും. നാം ഒന്ന് ഒരു ചെറു പുഞ്ചിരി അര്‍

പ്പിച്ചാല്‍ മതി. നാം, ചെറുതായാലും വലുതായാലും അതിന്റെ മൂല്യംകണക്കാക്കി വേണം 

അതിനെ വിലയിരുത്താന്‍ എന്നതാണ് കവിത പകരുന്ന ഏറ്റവും വലിയ ആശയം.

ഹ‍ൃദ്യ എച്ച് ഭട്ട്.

എന്റെ കേരളം

എന്റെ കേരളം അറിവിന്റെ കേരളം

എന്റെ കേരളം കൊച്ചു കേരളം

എന്നും സുന്ദരം എന്റെ കേരളം

നമ്മുടെ നാടിന്‍ സൗന്ദര്യമായ്

തെങ്ങുകൾ വിളഞ്ഞു നിൽക്ക‍ുന്നു

പുഴകൾ  കളകള ശബ്ദമായ് ഒഴുകുന്നു

പൂക്കൾ  ചിരിച്ചുകൊണ്ട് നൃത്തം ചവിട്ടുന്നു

നമ്മുടെ നാടിന് ഐശ്വര്യമായ്

 കേരളം പൂത്തു നിൽക്ക‍ുന്നു

കേരളം എത്ര മനോഹരം

കേരളം എത്ര സ‍ുന്ദരം !

മഞ്ജിമ

15



നീലാംബരി

ഐകമത്യം മഹാബലം

ഒരിക്കല്‍ ഒരു കൈയ്യിലെ അഞ്ച് വിരലുകള്‍ തമ്മില്‍ 

തര്‍ക്കിച്ചു. അവരില്‍ ആരായിരുന്നു പ്രധാനി എന്നായിരുന്നു

തര്‍ക്കം. തള്ളവിരല്‍ പറഞ്ഞു "എന്ത് എ‍‍‍ടുക്കാനും എഴുതാനും

ഞാന്‍ വേണം ". ചൂണ്ടുവിരല്‍ വാദിച്ച‍ു "എന്തിെനെയും  ചൂണ്ടിക്കാണിക്കാന്‍ ഞാന്‍

വേണം". നടുവിരല്‍ പറഞ്ഞു  " നീളത്തില്‍ ഞാന്‍ ആണ് കേമന്‍ . ജന്മനാ നേതാവ് ".

അണിവിരല്‍‍ പറഞ്ഞു "വിവാഹമോതിരം അണിയുന്നത് ഞാനാണ് ".ചെറുവിരല്‍

പറഞ്ഞു  " ഏറ്റവും ഓമനത്തം എനിക്കാണ്. കൈതൊഴുമ്പോള്‍ ഞാനാണ് ഒന്നാമന്‍.

അവസാനം കൈയ്യിന്റെ ഉടമസ്ഥന്‍ പറഞ്ഞു എനിക്ക് നിങ്ങളോരോരുത്തരും

പ്രാധാന്യമുള്ളവരാണ്. നിങ്ങളെല്ലാവരും ഒത്തുചേര്‍ന്ന് പ്രവര്‍ത്തിച്ചാലാണ് വിജയം

കൈവരിക്കുകയുള്ളു.അല്ലാത്തപക്ഷം നിങ്ങള്‍ നിസ്സഹായരാണ്.

                         

                                                                     മീനാക്ഷി .എം.ഡി

സ്നേഹമെന്ന നന്മ

കനലിൽ ഉര‍ുക്കിയെടുത്തു
എന്‍‍‍‍‍‍ ഹ‍ൃദയത്തെ ഞാന്‍
അത‍ു പൊട്ടി 
ചിതറാതിരിക്കാന്‍

എങ്കിലും നിന്‍ വാക്കുകള്‍‍
എന്‍‍‍‍‍‍ ഹ‍ൃദയത്തെ തകര്‍ത്തുവല്ലോ
എന്‍‍‍‍‍‍  ഹ‍ൃദയം നീറിപ്പുകഞ്ഞ് 
വിളറി നില്‍പ്പ‍ൂ

ഒര‍ു വാക്കാല്‍ തകര്‍ക്കും
ജീവിതവും ,ഹ‍ൃദയവും
പക്ഷേ മറ‍ു വാക്കാലാവുമോ
സാന്ത്വനമാകാൻ

ഒര‍ു ജീവിതമോ ഹ‍ൃദയമോ
തകർത്തതുപോലെ കെട്ടിപിടിക്കാന്‍‍‍‍‍‍ ആവില്ല 

ഈ ഹ‍ൃദയത്തിൽ
ഏറ്റ മുറിവുണക്കാൻ
ലോകത്തൊന്നിനേ കഴിയൂ

അത് ഹ‍ൃദയത്തിൽ നിന്ന് ഹ‍ൃദയത്തിലേക്ക്
പടര‍ുന്ന വിശുദ്ധമായ സ്നേഹമെന്ന നന്മ മാത്രം        

ജിസ്ന

കമ്പ്യൂട്ടര്‍

പ‍ുതിയൊര‍ു ലോകം  കാണിച്ച്  തരും

കൺമിഴിയുള്ളൊരു കമ്പ്യൂട്ടർ 

ചോദിച്ചതെല്ലാം      

കൺമുന്നില്‍ എത്തിച്ച‍ുതര‍ും

 കൺമണിയാണെന്‍ കമ്പ്യൂട്ടര്‍

കരയുവതില്ല വിഷമിപ്പിക്ക‍ുന്ന‍ുമില്ല

സന്തോഷമാണെന്‍ കമ്പ്യൂട്ടര്‍

നേര്‍വഴികാട്ടും കമ്പ്യൂട്ടര്‍

വിരല്‍ ഞൊടിച്ചാല്‍ നമ്മളെയൊന്നായ്

 ക‍ൂട്ടിച്ചേർക്ക‍ും കമ്പ്യൂട്ടര്‍

കമ്പ്യൂട്ടറാണെന്‍ സ്വപ്നം 

കമ്പ്യൂട്ടറാണെന്‍ ഇഷ്ടം

ലോകമെല്ലാം കാണിക്കും 

പൂന്തോപ്പാണെന്‍ കമ്പ്യൂട്ടര്‍

അന്‍സില                   

ശാപത്തിൽ പതിച്ച വരം

ഒരിട‍ത്ത് ഒരു കാട്ടിൽ ഒരു കൂട്ടം ഉറുമ്പുകൾ താമസിച്ചിരുന്നു.ഇവർ 

വളരെ ചെറുതായതിനാൽ ഇവരെ കാട്ടിലെ മൃഗങ്ങൾ എല്ലാവരും  ഉപദ്രവിച്ചിരുന്നു . 

ഇതിനാൽ ഉറുമ്പുകൾ വളരെ അധികം വിഷമിച്ചിരുന്നു.ഇവരുടെ

സങ്കടം കണ്ട് ഒരിക്കൽ വനദേവത പ്രത്യക്ഷപ്പെട്ടു.അവരുടെ

സങ്കടത്തിനു കാരണം എന്താണെന്നു തിരക്കി.അവർ കാര്യങ്ങളെല്ലാം

വിശദീകരിച്ചു.അവരുടെ സങ്കടം മാറാൻ എന്തു വരം വേണമെങ്കിലും ആവശ്യപ്പെട്ടു 

കൊളളാൻ ദേവത പറഞ്ഞു."ഞങ്ങൾ കടിച്ച ഉടനെ മരിക്കണം "ഇത് ആയിരുന്നു അവർ

ചോദിച്ച വരം. ദേവത അവരെ അന‍ുഗ്രഹിച്ച‍ു. ഉറുമ്പുകൾ തങ്ങൾക്ക് ലഭിച്ച വരത്തിൽ 

മതിമറന്ന് മ‍ുന്നിൽ കിട്ടിയവരെയെല്ലാം കടിക്കാൻ ത‍ുടങ്ങി .  കടി കിട്ടിയവരെല്ലാം 

ഉറുമ്പുകളെ ഞെരിച്ച‍ു കൊന്ന‍ു.

ആതിര വി.എസ്

20



നീലാംബരി

പാല്‍ക്കാരിയുടെ  സ്വപ്നം

ഒരു കൊച്ചു ഗ്രാമത്തില്‍ ഗീത എന്ന പെണ്‍കുട്ടിയും അവളുടെ മുത്തശ്ശിയും 

താമസിച്ചിരുന്നു . ഗീത  വളരെ അധ്വാനിയായ     പെണ്‍കുട്ടിയാണ് . അവരു‌ടെ വീട്ടില്‍ 

കുറേ പശുക്കള്‍ ഉണ്ടായിരുന്നു .ഗീത പശുക്കളെ നന്നായി പരിപാലിക്കുമായിരുന്നു. പാല്‍

വി‍‍‍‍‍റ്റാണ് ഗീതയും മുത്തശ്ശിയും ജീവിക്കുന്നത് .എന്നും രാവിലെ ഗീത ടൗണില്‍ പാല്‍ 

കൊണ്ടു പോയി വില്‍ക്കുമായിരുന്നു. മുത്തശ്ശി  ഗീതയ്ക്ക് ഇഷ്ടപ്പെട്ട പലഹാരങ്ങള്‍ 

ഉണ്ടാക്കി കൊടുക്കുമായിരുന്നു. കുറച്ച് നാളുകള്‍ക്കു ശേഷം  ഗീത പകല്‍സ്വപ്നം കാണാന്‍ 

തുട‍ങ്ങി . എല്ലാ സമയവും  സ്വപ്നം കണ്ടുകൊണ്ടേയിരുന്നു. അവള്‍ജോലികളിലൊന്നും 

ശ്രദ്ധിക്കാതായി. കുറേ പണം സമ്പാദിച്ച് ഒരു പണക്കാരിയാവണമെന്നായിരുന്നു 

ഗീതയുടെ സ്വപ്നം .  മുത്തശ്ശി പലപ്പോഴും ഗീതയോട് പറയുമായിരുമന്നു നീ പകല്‍ 

കൊട്ടാരം കെട്ടരുത് എന്ന്. പക്ഷെ ഗീത അതൊന്നും ചെവി കൊണ്ടില്ല.

ഗീത വീണ്ടും പകല്‍ സ്വപ്നം കാണാന്‍ തുട‍ങ്ങി . പിറ്റേ 

ദിവസം ഗീത പാല്‍ വില്‍ക്കാനായി പോകുമ്പോല്‍ അവളെ

അടുക്കളയിലേക്ക് മുത്തശ്ശി വിളിച്ചു. എന്നിട്ട്  അവളോട് പറഞ്ഞു. ഗീത നീ ഇന്ന്

ടൗണിലേക്ക് പോകണ്ടാ.എന്താ മുത്തശ്ശി നാട്ടു പ്രമാണിയുടെ വീട്ടില്‍ കല്യാണമുണ്ട്.

അവിടെ മധുരപലഹാരങ്ങളുണ്ടാക്കാന്‍ നമ്മുടെ പാല്‍ ആവശ്യമുണ്ട്.ടൗണില്‍

കിട്ടുന്നതിനേക്കാള്‍ ഇരട്ടി പണം തരാമെന്ന് അവ‌‌‌‌‌‌ര്‍ പറഞ്ഞു.അപ്പോള്‍ നാട്ടു

പ്രമാണിയുടെ വീട്ടിലെ കല്യാണത്തിന് എനിക്കും പോകാമല്ലേ മുത്തശ്ശി.പക്ഷെ

നഗരത്തിലേക്ക് നീ പാല്‍ കൊണ്ട്പോകണം. ശരി നാട്ടുപ്രമാണിയുടെ വീട്ടില്‍ പാല്‍

വിറ്റു ഞാൻ നിറയെ പണം ഉണ്ടാക്കും.ശരി ഗീത, പക്ഷെ പോകുന്ന വഴിക്ക് ഒരു തുള്ളി

പാല്‍ പോലും നിലത്ത് പോകരുത് . ഗീത പാലുമെടുത്ത് നഗരത്തിലേക്ക് നടന്നു. കുറേ

നടന്നപ്പോള്‍അവള്‍ പഴയപോലെ പകല്‍സ്വപ്നം കണ്ടു. സ്വപ്നം കണ്ട് നടന്നപ്പോള്‍

അറിയാതെ പാല്‍കുടം നിലത്ത് വീണു. പാലെല്ലാം നിലത്ത് പോയി. ഗീത  അവിടെ

ഇരുന്ന് കരയാന്‍ തുടങ്ങി. അപ്പോള്‍ അവളുടെ  മനസ്സിലേക്ക്  ഓടിവന്നത് മുത്തശ്ശി

പറഞ്ഞ വാക്കുകളാണ്.  ''പകല്‍ കൊട്ടാരം കെട്ടരുത്''.

കാര്‍ത്തിക

22



നീലാംബരി

തത്തമ്മ

മുറ്റത്തുണ്ടൊരു പേരമരം

പേരമരത്തില്‍ പേരക്ക

പേരക്കായ തിന്നാനെത്തിയ

പേരതത്തമ്മ ഒരു

പേരതത്തമ്മ

പേരെന്താണ് തത്തമ്മെ?

പേരറിയില്ലല്ലോ

നാടേതാണ് തത്തമ്മെ ?

നാടറിയില്ലല്ലോ

ക്ഷണിക്കുന്നു ഞാന്‍

നിന്നെ ക്ഷണിക്കുന്നു ഞാന്‍

മുറ്റത്തുണ്ടൊരു തേന്‍മാവ്

മാമ്പഴമുണ്ട് കൊമ്പത്ത്

മാണിക്കമുണ്ട് കൊമ്പത്ത്

നിങ്ങടെയെല്ലാം ചുണ്ടത്ത്

എങ്ങനെ വന്നു തേന്‍തുള്ളി ?

എങ്ങനെ വന്നു തേന്‍തുള്ളി ?   

മേരി സി.ജെ

ശത്ര‍ു

ഒരിടത്ത്‍  ഒര‍ു   നായാട്ടുകാരന്   രണ്ടു നായകളുണ്ടായിരുന്നു. അതില്‍

ഒര‍ു  നായ വീട്ടുകാവലിനുളളതായിരുന്നു.രാവിലെ നായാട്ടുകാരന്‍

വേട്ടനായയുമായി പുറത്തേക്ക്  പോകും.പിന്നെ രാത്രിയിലേ  തിരികെ

വര‍ൂ  .അതുവരെ വിശന്ന‍ു വലഞ്ഞ് വീട്ടുനായ വീടിനു കാവല്‍ നില്‍ക്കും.

നായാട്ടുകഴിഞ്ഞ് വിശന്നു വലഞ്ഞാകും വേട്ടനായയുംവീട്ടിലെത്തുക.

എന്നാല്‍ നായാട്ടുകാരന്‍ വേട്ടയാടി കിട്ടിയ മാംസത്തില്‍ നല്ലൊരു

ഭാഗവും വീട്ടുനായക്ക് കൊടുക്കും. വേട്ടനായയ്ക്ക് വളരെ കുറച്ച്

ഇറച്ചിക്കഷണ‍ങ്ങളേ കൊടുക്ക‍ൂ . ഒരിക്കല്‍  വേട്ടനായ കാവല്‍

നായയോട് തന്റെ അഭിപ്രായംതുറന്നു പറഞ്ഞു ; ‘സഹോദരാ......ഞാന്‍

പുലര്‍കാലം മുതല്‍  രാത്രി വരെ അദ്ധ്വാനിച്ചിട്ട്    എനിക്ക്  വളരെ

കുറച്ച‍ു  ഭക്ഷണമാണ്  യജമാനന്‍  തരുന്നത്.

ജോലിയൊന്നും ചെയ്യാതെ  വീട്ടിലിരിക്കുന്ന   നിനക്കാവട്ടെ

വയറുനിറയെ  ഭക്ഷണവും ...അത്  അനീതിയാണ്. ‘അപ്പോള്‍

കാവല്‍  നായ പറ‍ഞ്ഞു:”ക‍ൂ ട്ട‍ുകാരാ, ഇതിന്    എന്നെ

കുറ്റപ്പെടുത്തിയിട്ട്  എന്തുകാര്യം ? എന്നെ നായാട്ടില്‍

പങ്കെടുപ്പിക്കാതെ ഇവിടെ  തളച്ചിടുന്നതും, ആഹാരം

തരുന്നതുമൊക്കെ  നമ്മുടെ  യജമാനനാണ്.  അദ്ദേഹം നാളെ

എന്നോട്  നായാട്ടിന്  വരാന്‍  പറഞ്ഞാല്‍  ‍ഞാന്‍ അതിനും

തയ്യാറാണ്.   അനാവശ്യമായി എന്നോട് കോപം തോന്നര‍ുത് .

കുട്ടുകാരെ, ഇതില്‍ നിന്നും എന്താണ് മനസ്സിലാക്കാനുളളത് ;ഒരാള്‍ ചെയ്ത് 

തെറ്റിന്  മറ്റൊരാളെ പഴിക്കുന്നത് ശരിയല്ല   

                                                      ഷജ്മ  കെ.എസ്

ക‍ൂട് ഞങ്ങള്‍ക്ക് വീട്
"ക‍ൂട് ഞങ്ങള്‍ക്ക് വീട് "എന്ന പുസ്തകമാണ് ഞാന്‍ വായിച്ചത്. ഈ പുസ്തകം 

തിരഞ്ഞെടുക്കനുള്ള കാരണം എനിക്ക്  പക്ഷികളെ

വളരെയധികം ഇഷടമാണ് .

ബീന ജോര്‍ജാണ് ഈ പുസ്തകം എഴുതിയിരിക്കൂന്നത്.

ഈ പുസ്തകത്തിന്റെ വില 50 രുപയാണ് .മനുഷ്യന് വീട് താമസസ്ഥലം മാത്രമല്ല‍‍‍‍ . മറ്റു 

പലതുമാണ് അതുകൊണ്ട് വീടുകള്‍ക്ക് എപ്പോഴും പരിശ്രമങ്ങള്‍ വരുന്നു .ഓരോ 

പക്ഷിയും ഓരോ  മൃഗവും ആദിമകാലത്ത് ഉണ്ടാക്കിയ അതേ കൂട് തന്നെയാണ് ഇപ്പോഴും

ഉണ്ടാക്കുന്നത് . പലതരം വീടുകളില്‍ മനുഷ്യവംശം താമസിക്കന്നു. പക്ഷികളുടെ ക‍ൂട് 

എങ്ങനെയാണെന്ന് ഈ പുസ്തകം വ്യക്തമാക്കുന്നു.

                     നിര‍ഞ്ന.സി.ടി

അസ്ഥി ന‍ുറ‍‍ുങ്ങ‍ും വേദന അമ്മയ്ക്ക് സമ്മാനിച്ചാണ് 

പിറവിയെന്ന‍ും അച്ഛന്റെ ചോരയ‍ൂറ്റിയാണ് വളർച്ചയെന്ന‍ും 

ബോധ്യം വന്നാൽ തീര‍ും വൃദ്ധസദനത്തിലെ തിരക്ക്

ആര്യ പി.എസ്

യാത്രവിവരണം (തുഷാരഗിരി)

സ്കൂള്‍ വിനോദയാത്രയുടെ ഭാഗമായി കോഴിക്കോട്ടെ ഒരു കുഗ്രാമത്തിലെ

അതിമനോഹരമായ തുഷാരഗിരി എന്ന വെള്ളച്ചാട്ടം

കാണാനാണ് പോയത്. തുഷാരഗിരി എന്ന പേരില്‍

തന്നെ എന്തൊക്കെയോ നിഗൂഢതകള്‍

ഒളിഞ്ഞിരിക്കുന്നതായി തോന്നി. തുഷാരഗിരിയുടെ

കാവല്‍ വാതില്‍ കടന്നു. അകത്തേക്കുള്ള വഴിയുടെ

ഓരങ്ങള്‍ കാണുമ്പോള്‍ ഒരു കാടിന്റെ മധ്യം വെട്ടിത്തെളിച്ചുണ്ടാക്കിയ വഴിയാണെന്ന്

തോന്നിപ്പോകും.മുളകൊണ്ടുള്ള പാതയും വേലിയും പ്രകൃതിയുടെ മനോഹാരിത വര്‍

ദ്ധിപ്പിക്കുന്നു. ചീവീടുകളുടെ ഒച്ച യാത്രികന്റെ മനസ്സിനെ പരിഭ്രാന്തനാക്കുന്നു. നിഗൂഡമായ

സത്യങ്ങള്‍ ഒരു വലിയ കൂടാരം പോലെ അകത്തേക്കുള്ള ഓരോ കാല്‍വെപ്പിലും

ജലപാതയെ കാണാനുള്ള ആകാംക്ഷ നമ്മിലുണ്ടാക്കുന്നു. അങ്ങനെ അരമണിക്കൂറിനകം

ഉള്ളിലൊതുക്കിയ എല്ലാ ചോദ്യങ്ങള്‍ക്കും പൊട‍ുന്നനെ ഉത്തരം ലഭിച്ചപോലെ

കാക്കത്തൊള്ളായിരം വെള്ളിനൂലുകള്‍ തൂക്കിയിട്ടതുപോലെ, തിളങ്ങുന്ന

പാറയിലേക്ക് ഒഴുകിയെത്തുന്ന ഒരു കൊച്ചുവെള്ളച്ചാട്ടം .

അതിന്റെ ഏറ്റവും വലിയ പ്രത്യേകത അതില്‍ നമ‍ുക്ക് നനയാം എന്നതാണ്.

വെള്ളച്ചാട്ടത്തിന്റെ നേരെ താഴെ നമ‍ുക്ക് നില്‍ക്കാം. അതുതന്നെ  വലിയൊരു

ഭാഗ്യമായി കരുതുന്നു. തലയ്ക്കുമീതെ എന്തോ ഒന്ന്  കറങ്ങുന്നതായി തോന്നും. പക്ഷേ ആ

തലകറക്കത്തിനു മധുരമുള്ള ഒരു സുഖമുണ്ടായിരുന്നു. തുഷാരഗിരി യാത്ര മനസ്സിൽ

ഒരുപാട് നല്ല ഓര്‍മ്മകള്‍ സൃഷ്ടിച്ചു.

ഹ‍ൃദ്യ എച്ച് ഭട്ട്

എന്റെ ഗ്രാമം

തോടും പുഴകളും ഉള്ളൊരു ഗ്രാമം 

എന്റെ ഗ്രാമം

മാമണിമേടും മലരണികാടും 

ഉള്ളൊരു ഗ്രാമം 

എന്റെ ഗ്രാമം

തെയ്യവും തോറ്റവും ആടിതിമര്‍ക്കുന്ന ഗ്രാമം

 എന്റെ ഗ്രാമം

ആനയും പൂരവും 

കൊട്ടും കുരവയും 

ഉള്ളൊരു ഗ്രാമം എന്റെ ഗ്രാമം

പിച്ചിയും മുല്ലയും 

പരിമളം പരത്തുന്ന ഗ്രാമം 

എന്റെ ഗ്രാമം

ആടും പശുക്കളും 

പുല്‍ത്തകിടിയും നിറഞ്ഞ ഗ്രാമം 

എന്റെ ഗ്രാമം

സ്നേഹവും കരുണയും മാത്രം നിറഞ്ഞ ഗ്രാമം 

എന്റെ ഗ്രാമം

ഇതെന്റെ സ്വപ്ന ഗ്രാമം 

ഇതെന്റെ മനസ്സില്‍ നിറഞ്ഞ് നില്‍ക്കും ഗ്രാമം 

അമ്പരചുംബികള്‍ തിങ്ങിനിറഞ്ഞ‍ുള്ള ഗ്രാമം

 ഇപ്പോഴെന്റെ ഗ്രാമം

കൊല്ലും കൊലയും 

കൊള്ളിവെപ്പും ഉള്ളൊരു 

ഗ്രാമം ഇപ്പോഴെന്റെ ഗ്രാമം

സ്നേഹവും ദയയും മാഞ്ഞ് ത‍ുടങ്ങിയ ഗ്രാമം 

ഇന്നത്തെയെന്റെ ഗ്രാമം 

എന്റെ സുന്ദര ഗ്രാമം 

ഇന്ന് വെറും ഓര്‍മ്മ മാത്രം.....

അസ്മ പി എ

ബുദ്ധിശാലിയായ പെണ്‍കുട്ടി

ഒരിടത്ത്   ഒരു വൃദ്ധന്‍ താമസിച്ചിരുന്നു. ആ വൃദ്ധന് ഒരു മകളുണ്ടായിരുന്നു. അവള്‍ 

വളരെ സുന്ദരിയും ബദ്ധിശാലിയും ആണ്. അവര്‍ രണ്ടുപേരും എന്നും രാവിലെ 

ഭിക്ഷയാചിക്കാനായി പോകുമായിരുന്നു. അവര്‍ പല രാത്രികളിലും പട്ടിണിയായിരിക്കും. 

എന്നാലും അവള്‍ അച്ഛനെ സന്തോഷിപ്പിക്കാനായി പലപ്പോഴും വിശപ്പടക്കിപ്പിടിച്ച് 

കിടക്കുമായിരുന്നു. ഇത് സഹിക്കാന്‍ കഴിയാതായപ്പോള്‍ വൃദ്ധന്‍ രാജാവിനെ കണ്ട് 

കാര്യം പറഞ്ഞ് കുറച്ച് സ്വര്‍ണ്ണം വാങ്ങാന്‍ തീരുമാനിച്ചു. രാജാവിന്റെ അടുത്തേക്ക് 

ചെന്നപ്പോള്‍  വൃദ്ധന്‍ രാജാവിനെ വഴങ്ങി രാജാവിനോട് പറഞ്ഞു രാജാവേ ഇന്നത്തേക്ക്

മാത്രമായി എനിക്ക് കുറച്ച് സ്വര്‍ണ്ണനാണയം തരുമോ? കീറിയ വസ്ത്രം ധരിച്ച ഈവൃദ്ധന്‍ 

എങ്ങനെയാണ് ഇത്രയും വിനയത്തോടെ സംസാരിക്കുന്നത് എന്ന് അദ്ദേഹത്തിന് 

അറിയാൻതിടുക്കമായി.   വൃദ്ധന്‍ പറഞ്ഞു എന്റെ മകളാണ് എനിക്ക് ഇങ്ങനെ പഠിപ്പിച്ചു 

തന്നത്  അപ്പോൾ രാജാവ് പറഞ്ഞു എനിക്ക് നിന്റെ മകളെ ഒന്നു കാണണം.അവൾക്ക് 

കുറച്ച് മുട്ട കൊണ്ടുപ്പോയി ഇത് വിരിയിപ്പിക്കാൻ പറയൂ. അപ്പോൾ വൃദ്ധൻ സങ്കടത്തോടെ

വൂട്ടിലേക്ക് മടങ്ങി. അപ്പോൾ മകളോട് നടന്നതെല്ലാം പറഞ്ഞു. മകൾ പറഞ്ഞു  ഇത് 

പുഴുങ്ങിയ മുട്ടയാണ് ഇതിൽ നിന്ന് എങ്ങനെയാണ് കോഴിക്കുഞ്ഞുങ്ങൾ ഉണ്ടാവുക. 

പേടിക്കേണ്ട അച്ഛാ പോയി കിടന്നോള‍ൂ.അവൾ മുട്ടയുടെ അടുത്തിരുന്ന് ആലോചിക്കാൻ 

തുടങ്ങി. പിറ്റേ ദിവസം രാവിലെ അവൾ അച്ഛനോട് പറഞ്ഞു അച്ഛാ ഈ പുഴുങ്ങിയ കടല 

കൊണ്ടുപോയി വിളയിക്കാൻ പറയൂ. അവൾ പറഞ്ഞതുപ്പോലെ വൃദ്ധൻ

രാജാവിനോട് ചെന്ന് പറഞ്ഞു. രാജാവ് അവളുടെ ബുദ്ധിയെ സമ്മതിച്ചു. അവളോട് 

കൊട്ടാരത്തിലേക്ക് വരാൻ പറഞ്ഞു. ക‍ുറച്ച് ചോദ്യങ്ങൾ അവളോട് ചേദിച്ചു . അവൾ 

കൃത്യമായ ഉത്തരം നല്‍കിയപ്പോള്‍ രാജാവിന് അവളെ ഇഷ്ടമായി. തന്നെ വിവാഹം 

കഴിക്കുമോ എന്ന് അവളോട് ചോദിച്ചു. അവള്‍ വിനയപൂര്‍വ്വം സമ്മതിച്ചു. പിന്നീട് അവര്‍ 

സുഖമായി ജീവിച്ചു.

അന്‍ഷിഫ എന്‍ എം

എന്റെ സ്വപ്നങ്ങള്‍
എന്റെ സ്വപ്നത്തിലെ ഭൂമി

പൂര്‍വ്വികരുടെ കാല്‍പ്പാടുകള്‍ നിറഞ്ഞ

നാട്ടുവഴികള്‍ എത്ര മനോഹരം

മഹാന്‍മാരുടെ പുണ്യസ്പര്‍ശവും

ദര്‍ശനവുമേറ്റതാണീ നാട്ടുവഴി

നിറനിലാവില്‍ തെളിഞ്ഞ രാത്രിയില്‍

നിറം മങ്ങിയ എന്റെ സ്വപ്നങ്ങളില്‍

കാണുന്നു ഞാനെന്റെ പിതാമഹന്മാരുടെ

കഴിഞ്ഞ കാല ജീവിതത്തെ

വരാനിരിക്കുന്ന തലമുറയോടവര്‍ക്ക്

പറയാന‍ുള്ള മുന്നറിയിപ്പുകളെന്താവാം?

യുവത്വത്തിന്റെ ചാപല്യങ്ങളെക്കുറിച്ചോ?

വാര്‍ദ്ധക്യത്തിന്റെ പിടിയില്‍ അനാഥമാകപ്പെട്ട

ജീവിതത്തെക്കുറിച്ചോ?

പ്രകൃതിയെക്കുറിച്ചോ?

എന്തിനെക്കുറിച്ചാവാം?  

മര്‍വ്വ ബഷീർ

ബാല്യം 

എന്നും ഞാനൊരു കുഞ്ഞായിരുന്നെങ്കില്‍ 

എന്നു ഞാന്‍ വെറുതെ നിനച്ചുപോയി 

അച്ഛന്റെ കൈപിടിച്ചുത്സവ-

പ്പറമ്പിലൂടെ നടന്നതും

പിന്നെ പീപ്പിയും മാലയും വാങ്ങിയതും

തൊട്ടയലത്തെ കൂട്ടുകാരോടൊത്ത്

ഓടിക്കളിച്ചതും ഇന്നു ഞാന്‍

ഇന്നലെ എന്നപോലെ ഓര്‍ത്തിടുന്നു

മാമുണ്ണാനമ്മ വിളിക്കുന്നതും

കാതോര്‍ത്തുമ്മറക്കോലായില്‍ 

അച്ഛനോടൊപ്പം ആനകളിച്ചതും

ഇന്നു ഞാന്‍ വെറുതെ ഓര്‍ത്തിടുന്നു.......

ശീതള്‍ എ ആർ

വിശക്കുന്നവന്റെ വയർ‍
ഒരു വിശപ്പിന്റെ കഥയിലൂടെ ഞാന്‍ കടന്നു പോകുന്നു. ചെറുപ്പക്കാര‍ുടെ മനസ്സില്‍ നല്ല

ചിന്തകള്‍ ഇല്ല എന്നാണ് സമൂഹം പറയുന്നത്. പക്ഷേ അവരിലും ചിരിച്ച് ഒന്നുമറിയാതെ

സഹായിക്കുന്നവരുണ്ട്. ഒരു വൃദ്ധന്‍ റോഡിലൂടെ വിശന്നു വലയുകയായിരുന്നു. പലരോടും

അയാള്‍യാചിച്ചു.  പക്ഷേ ആരും കണ്ട ഭാവം പോലും നടിച്ചില്ല. ഇതെല്ലൊം ഒരു

ചെറുപ്പക്കാരന്‍ റോഡരികില്‍ നിന്ന് കാണുന്നുണ്ടായിരുന്നു. ഈ വൃദ്ധന്‍ നടന്ന് ആ

ചെറുപ്പക്കാരന്റെ അരികിലെത്തി. ആ പയ്യന്‍ വൃദ്ധനോട് ചോദിച്ചു ''വിശക്കുന്നുണ്ടോ

എന്റെ കൂടെ വരൂ നമ‍ുക്ക് ഒരുമിച്ച് ഭക്ഷണം കഴിക്കാം'' ഇതുകേട്ട വൃദ്ധന്‍ ആ പയ്യന്റെ

കൂടെ സന്തോഷത്തോടെ ഒരു വലിയ ഹോട്ടലിലേക്ക് പോയി. പക്ഷേ വൃദ്ധന്‍

ആശ്ചര്യത്തോടെയാണ് കാണുന്നത്.കാരണം തന്റെ ജീവിതത്തില്‍ ഒാര്‍ത്തുപോകാത്ത

ഒരു സ്ഥലത്താണ് എത്തിയത്.വൃദ്ധന്‍ ശ്വാസം വിടാതെ വയറു നിറയെ കഴിച്ചു. ആ

സമയം പയ്യന് ഒരു കോള്‍ വന്നു . 'നിങ്ങളിവിടെയിരിക്ക്ഞാന്‍ ഇപ്പോള്‍ വരാം 'എന്ന്

പറ‍ഞ്ഞ് ഹോട്ടലിന്റെ പുറത്തേക്ക് പോയി.

ബില്ല് ചോദിച്ച് സെര്‍വെന്റ് വന്നപ്പോള്‍ തന്റെ കൈയ്യില്‍ കാശില്ല എന്ന കാര്യം

പറയാനാവാതെ  ശ്വാസം മുട്ടുകയായിരുന്നു വൃദ്ധന്‍. ഹോട്ടലുടമസ്ഥന്‍

വൃദ്ധനെ കൊണ്ട് പണിയെടുപ്പിച്ചു. കുറച്ച് ദിവസങ്ങള്‍ക്കു ശേ‍‍‍ഷം

ആ പയ്യന്‍ ഹോട്ടലിലേക്കു വന്നു. വൃദ്ധന്‍ ടേബിള്‍ തു‌ടക്കുന്ന കാഴ്ച്ച കണ്ട പയ്യന്റെ

കണ്ണ് നിറഞ്ഞു. ആ പയ്യന്‍ കഴിച്ച ഭക്ഷണത്തിന്റെ തുക കൊടുത്തിട്ട്

ഹോട്ടലുടമസ്ഥനോട് പറഞ്ഞു .''ഇദ്ദേഹത്തെ ഈ ജോലി തുടരാന്‍ അനുവദിക്കണം

'' ഇത് കേട്ടപ്പോള്‍ ഹോട്ടലുടമസ്ഥന്‍ ആലോചിച്ച് കൊണ്ട് പറഞ്ഞു ''ശരിയെന്ന്''

വൃദ്ധന് സന്തോഷമായി . വൃദ്ധന്‍ പയ്യനോട് നന്ദി പറഞ്ഞു. പയ്യന്‍ വൃദ്ധന്റെ കാലില്‍

വീണ് തൊഴുകയാണ് ചെയ്തത്.ഇപ്പോഴത്തെ തലമുറയില്‍സഹായിക്കുന്നവരും

ഉണ്ട് .''സഹായിക്കുക   എന്നത് പുണ്യമുള്ള കാര്യമാണ്.''

                                                         ഷഹന 

നിഴല്‍

ജിവിതത്തില്‍   ഒറ്റപ്പെട്ടാലും 

കുടെയുണ്ടന്നുളള  വിശ്വാസം 

എന്നില്‍ ഒരു താങ്ങാണ്  നീ

ഞാന്‍  നിന്നെ എത്ര  വെറുത്താലും 

അകലാതെ  എന്‍ ക‍ൂ ടെ വരും നീ

രാത്രി  പകല്‍ എന്നില്ലാതെ കറുത്തിര‍ു ണ്ട്  ഇരിക്കും നീ

                   

           ശിശിര കെ എസ്

 എന്റെ വിദ്യാലയം

നന്മകള്‍ ഉതിരും വിദ്യാലയം

നന്മതൻ നാട്ടിലെ വിദ്യാലയം

നന്മതൻകോവിലകം വിദ്യാലയം

സ്നേഹത്തിൻ വാതിൽക്കൽ നിന്നിതാ

ഗുരുഭൂതർ തിൻമയെ തുടച്ചു നീക്കുന്നു

മാതൃഭൂമിതൻ വിദ്യാലയമെ 

നിന്നെ ഇതാ ഞാൻ നമിക്കുന്നു

നിൻ തണലിൽ വളരുന്ന ഞങ്ങളെ

വെയിൽ ഏൽക്കാതെ നയിക്കേണമേ...

റമീസ എം എ

പ്രകൃതി

ഒരോ വീഴ്ചയിലുമെന്‍ 

താങ്ങായ് വന്നു ...

ഒരോ ചുവടിലും കൂട്ടായി

വന്നു നീ........

ഓരോ രാസ്യഭാവങ്ങളില്‍ 

എന്നെയുണര്‍ത്തി നീ

 സ്നേഹവും നന്മയും 

എന്നിലേക്ക് നല്‍കി...

ആസ്വദിക്കാനനുവദിച്ചു നീ...

നിന്റെയോരോ മാറ്റവും ‍ ആസ്വദിച്ചു ഞാന്‍.

ഇരുട്ടില്‍ ഇളം കാറ്റായി 

കാതില്‍ വന്ന് മൂളിയതും നീ...

വാര്‍ത്തൊഴുകും കണ്ണീര്‍ തുടച്ചതും നീ ‍‍‍

എന്നെ ഞാനാക്കിയ നീ

 എന്നിട്ട‍ും നിൻ നാശം കണ്ട‍ു നിൽക്ക‍ുന്ന‍ു ഞാൻ 

                                      

 റിയ കെ.ആ‌‌ര്‍

                                ‍

താരാട്ട് 

അമ്മിഞ്ഞ   പാലിനാല്‍  മധുരം  തരുന്ന 

 വെണ്‍   ഹിമമാണെന്നമ്മ

രാഗാദ്രനാദം തീരാത്ത

 ജന്മംതന്ന അമൃത മധുരമാണെന്റെമ്മ 

  ഒരു സ്നേഹോര്‍ദ്ര കുളിരായി.

എന്നും എന്നില്‍ ഉണ്ടായിരിക്കണമെന്റമ്മ.

മറക്കുവാനാവില്ല ഒരിക്കലും 

എന്‍ മനസ്സില്‍ തന്ത്രികളിലെന്നും 

താരാട്ടിന്നീണമീട്ടും 

എന്‍  കണ്‍കണ്ട  ദൈവമാണമ്മ.

                                           

                                              അഞ്ജലി.കെ.എസ്

വിരഹ ജീവിതം

   വിരഹതയുള്ള നാളുകള്‍ പോക്കാൻ

അലയുന്നു  നമ്മൾ പലവഴി തേടി

തീരായാതനകള്‍ പലവിധം 

എങ്കില‍ും ഒറ്റയ്ക്കാവ‍ുന്നതല്ലോ ദ‍ുരിതം

വിരഹതയില്ലാത്ത  മാനുഷരില്ല 

വിരാഹമാം ജീവിതം   നയിക്കുന്നു നമ്മള്‍

ആര‍ുടെ മ‍ുന്നില‍ും തോൽക്കാതിരിക്കാനായ്

തോൽവികൾ സമ്മതിച്ചീട‍ുന്നു ഞാൻ

                                                      മുംതാസ് കെ. എസ്

മഴത്ത‍ുള്ളികളുടെ  രാഗങ്ങള്‍

മഴയുടെ ഈണമാം രാഗങ്ങള്‍

ഭുമിയെ തട്ടുവിന്‍ 

മണ്ണിന്റെ സുഗന്ധം ഭുമിയില്‍ ശോഭയായ് ,

സ്വര്‍ഗ്ഗത്തില്‍ നിന്നുള്ള രത്നതുള്ളികൾ

ആകാശമാകെ മഴവില്‍ പൂക്കള്‍ വിരിച്ചതു  പോലെ

 കിളികള്‍ ഈണപ്പാട്ടുമായ്

പാറിപ്പറന്നു നടക്കുന്നു

മഴതുള്ളികള്‍ ഇളം കാറ്റില്‍ 

വീശി,പുഷ്പത്തില്‍തഴുകി 

വസന്തശ്വസം ഭൂമിയില്‍  പറക്കുന്നു 

മഴതുള്ളിയുടെ രാഗങ്ങളാല്‍ ലോകം 

ശിരസുയര്‍ത്തി ആഹ്ലാദിക്കുന്നു.....................

അന്‍ഷിഫ

മരണം

എനിക്കറിയില്ല.........

ആരോ...എന്തിനോ...ആര്‍ക്കോ...

വേണ്ടിയറിയില്ലായെന്നതാണ് സത്യം

ഞാന്‍ ഭയക്കുന്നു....

 മരണമെന്ന പിന്‍വിളിയാണോ?

എനിക്കറിയില്ല....

മരണത്തെ കുറിച്ച് ഭയമില്ലേല്‍ പോലും

എനിക്കാവില്ല തീയില്‍ കിടക്കുവാന്‍

ഞാന്‍ ഭയക്കുന്നു കരിയുമാ  ചൂടിനെ

പക്ഷെ ഞാന്‍  അതെല്ലാം സഹിക്കാം 

പകരം നീ എനിക്കായ് ഒരു വരം തരണം

മരണം എത്തുന്ന നേരത്ത് 

യെന്‍ പ്രിയ സുഹ്രത്തുക്കളെ

നീയെന്നരികില്‍

ഒത്തിരി നേരം ഇരുത്തണേ...

ഞാന്‍ നിന്‍ മുന്‍പിലിതാ

കൈ കൂപ്പി കേഴുന്നു ആ വരത്തിനായി 

മുഹ്സിന

റിയാന്റെ കിണർ‍(വായനക്ക‍ുറിപ്പ്)

അബ്ദുള്ളക്കുട്ടി എടവണ്ണയുടെ റിയാന്റെ കിണര്‍ എന്ന

കഥ  വളരെ  സുപ്രസിദ്ധമാണ്.  ജലത്തിനായി  ഒറ്റയ്ക്കു

പോരാടിയ  ഒരു  കുട്ടിയുടെ  അസാധാരണമായ

ജീവിതകഥയാണ്  ഇത്.  ഒരു  കൊച്ചുബാലന്‍  ഉത്കടമായ

ഇഛാശക്തികൊണ്ടും മനസ്സില്‍ നിറഞ്ഞിരുന്ന നന്മകൊണ്ടും

വളര്‍ത്തിയെടുക്കുകയും  ഇന്നും  സജീവമായി  നിലനിൽക്ക‍ു

കയും  ചെയ്യുന്ന ഒരു മഹാപ്രസ്ഥാനത്തിന്റെ വിജയകഥയാണിത്.  ആഫ്രിക്കയില്‍ ഒരു

കിണര്‍  കുഴിക്കുക  എന്നതായിരുന്നു  കൊച്ചു  റിയാന്റെ  ഏറ്റവും  വലിയ  സ്വപ്നം.

ടീച്ചറിലൂടെയാണ്  ആ  സ്വപ്നം  റിയാനിലെത്തിയത്.  അച്ഛനോടൊപ്പം  അമ്മയോടും

ഇക്കാര്യം  പറഞ്ഞു.  അവര്‍  പ്രതികരിക്കുന്നില്ല  എന്നു  കണ്ടപ്പാള്‍  അവന്റെ  ശബ്ദം

ഇടറുകയും  കണ്ണില്‍നിന്ന്  വെള്ളം  ഒഴുകുകയും  ചെയ്തു.  എത്രവെള്ളമാണ്  ദിവസവും

പാഴാകുന്നത്.  ആഫ്രിക്കയില്‍  ഒരു  കിണര്‍  കുഴിക്കുന്നതിന്  പണം

ശേഖരിക്കുന്നതിനുവേണ്ടി റിയാന്‍ വീട്ടുജോലി  ചെയ്തു.  ഇത്  കണ്ട്  ഒരു കുട്ടി  പറഞ്ഞു:

എനിക്കും റിയാനെ സഹായിക്കണം.  ഞാനും വീട്ടുജോലികല്‍  ചെയ്യാം.  റിയാന്റെ ഈ

ജീവിത കഥ കുട്ടികളെ മാത്രമല്ല ,ഏതു പ്രായക്കാരെയും സ്വാധീനിക്കുന്നു. വളരെ നല്ല ഒരു

കഥയാണിത്.

                          

                                      ലീത മരിയ

നീലാംബരി

            

             ''വിദ്യാഭ്യാസം എന്നാൽ എഴ‍ു ത്ത‍ു ം വായനയ‍ു ം 

                    പഠിക്ക‍ു ക എന്നതല്ല.അത് പ്രതിസന്ധികളെ 

                    തരണം ചെയ്യാന‍ു ളള ക‍ര‍ു ത്താ‌‌‌‌ര്‍ജ്ജിക്കലാണ് ''

